
ta’rif beradilar!. Bu degani jussasi kichik bo‘lsada uning qalbi, ruhi, ma’naviy
fikrlari katta olamdir. Insonning bilish quvvati cheksizdir. Ustoz va olim
M.Boltayevning rahnamoliklarida tasavvuf ta’limoti ko‘plab shogirdlari tomonidan
tadqiq etilganligini kuzatdik.Ushbu tadqiqotlarda ular tasavvufning ma'naviy
tomonlarini chuqurroq anglash bilan birga uning O‘rta asr Sharq falsafiy tafakkuri
rivojiga ta'sirini tahlil qilishga intilganlar. So‘fiylik ta’limotini o‘rganish ularga
Xudoning tabiati, insonning olamdagi o‘rni, borliqg ma’nosi, haqiqatni izlash kabi
asosiy falsafiy g‘oya va tushunchalarni tasavvufiy tajriba orqali ochib berishga
imkon berdi. M.Boltayev shogirdlarining maqsadi nafaqat so‘fiylik falsafasini
sharhlash, balki bu ta’limotlarni ma’naviy hayot, diniy tajriba va bilimlarni kengroq
tushunishga tadbiq etish bo‘lgan. Ular tasavvufning axloq va ilohiyot kabi boshga
bilim sohalariga qanday ta’sir ko‘rsatishi va uning g‘oyalari boshqa maktablar,
jumladan, islom falsafasi va umuman jahon falsafasi falsafiy tushunchalari bilan
qanday bog‘ligligini o‘rganishdan iboratdir. Demak, barkamol avlod tarbiyasi
ustivor yo‘nalish bo‘lgan hozirgi kunda insonni komillik darajasiga yetkazishga
xizmat qiladigan ta’limotlarni o‘rganish davr talabidir.

YUSUF QORABOG‘TYNING INSONNING AXLOQIY KAMOLOTI
HAQIDAGI QARASHLARI.

Davronov Otabek Ulug’bek 0°g’li — BuxDU tadgqiqotchisi
i et

Annotatsiya: Mazkur maqolada Yusuf Qorabog‘iyning «Haft behisht‘« asari asosida
insonning axloqiy kamoloti haqidagi falsafiy qarashlari tahlil qilingan. Muallif tasavvufiy
tafakkurga tayangan holda, axloqiy yuksalishni ruhiy poklanish, nafsni tarbiya qilish, aqlni
faollashtirish va ilohiy haqiqatga yaqinlashish jarayoni sifatida izohlaydi.

Kanur cy3nap: Axloqiy kamolot, ruh, nafs, komil inson, ma’naviy poklanish, mushtarak
hiss, o‘zini anglash.

Annoranusi: B cratee anamusupyrorcs dunocodcekue B3rsael HOcyda Kapabaru na
HPaBCTBEHHOE COBEPLICHCTBO YeloBeKa Ha ocHOBe ero npousBeaeHus «Haft behishty. Onupasics
Ha MUCTHYECKYIO MBICJb, aBTOP TPAKTYET HPABCTBEHHOE BO3BBIIICHUE KaK MPOIECC TYyXOBHOTO
OYUILEHUS, BOCIIUTAHUS 370, aKTUBU3ALIMU pa3yMa U MPUOIIKEHUS K 00’KECTBEHHOW UCTHHE.

KiroueBbie cjioBa: HpaBCcTBEHHOE COBEPIIEHCTBO, JyIa, AyIa, COBEPIICHHBIN YEIOBEK,
JyXOBHO€ OYHILIEHHUE, 3/IPaBbIi CMBIC], CAMOCO3HAHUE.

Annotation: This article analyzes Yusuf Karabaghi's philosophical views on human moral
development based on his work «Haft behisht». Based on mystical thinking, the author interprets
moral development as a process of spiritual purification, education of the soul, activation of the
mind, and approaching divine truth.

Keywords: Moral perfection, soul, soul, perfect person, spiritual purification, common
sense, self-awareness.

! Bonraes M. Jlynéuu anrnaran kyurun // Caozar. -1993 -8 cow. -b.6; X¥xa A6xynxonux FukayBonuii -
HMHCOHIYCT XakuM. pudpar maiix. -byxopo: Byxopo,.1994.-5.16.

Mamlakatimizda inson erkin va farovon yashaydigan ma'naviy makonni
barpo etish, ma'rifatli jamiyat qurishda islom madaniyatining falsafiy, ma'naviy va
ilmiy merosi, umumbashariyat taraqqiyoti rivojiga beqiyos ta'sir ko'rsatgan
mutafakkirlarning garashlarini hayotga tadbiq etishga oid strategik dasturlar
izchillik bilan olib borilmoqgda. «...jamiyatda poraxo'rlik va korruptsiyaga qarshi
0'ziga xo0s «mamaviy immunitetyni shakllantirish masalalariga alohida e'tibor
qaratib kelingan. Imom Buxoriy, Imom Termiziy, Imom G'azzoliy, Bahouddin
Nagshband, Abu Nasr Forobiy, Jaloliddin Rumiy, Abdurahmon Jomiy, Ahmad
Yassaviy kabi allomalarning nafs tarbiyasi, axloq komilligi haqidagi fikrlari asrlar
mobaynida milliy shuur va ongni shakllantirishda yaqindan yordam
bergan»[1,420b].

Sharq falsafiy tafakkurining yirik namoyandalaridan biri bo‘lgan Yusuf
Qorabog‘ly o‘zining Haft behisht nomli asarida inson ruhiyati, axloqiy taraqqiyoti
va ma’naviy yuksalish yo‘llarini chuqur tahlil etadi. U insonni faqat jismiy mavjudot
sifatida emas, balki ruhiy va ma’naviy kamolot sari intiluvchi zot sifatida talgin
qiladi. Uning qarashlari hozirgi zamon axloqiy tarbiya va insoniy qadriyatlar haqida
o‘ylayotgan kishi uchun ham dolzarbdir.

Qorabog‘iyning falsafasi panteistik jihatdan boshga yangi panteistik, Sharq
Aristotelizmi va shu jarayonlarning bu va boshga jihatlarini ham o‘zida birlashtiradi.
Faylasuf bir necha asarlarida, shu jumladan «Haft behisht»[2,109b] risolasida
«Insonning mohiyati, nafs bilan badan orasida bo‘lgan munosabat haqida izoh
bo‘limida avvalo shuni gayd etadiki, insonning haqiqatini tashkil etgan nafsdir,
insonning badani esa ushbu nafsni minuvchidir. Bundan ko‘rinadiki, Yusuf
Qorabog‘ly hurufizm jarayonining ahamiyatli namoyondasi bo‘lgan Nasimiy
qarashlariga hamohang tarzda nafs va insonning o‘zini ham «Ruhul — quds va ismi
A’zamy» nomlagan holda yozadi: «Bilki, insonning haqgiqati (mohiyati) bu zulmatli
moddiy badan emas, nafsdan iboratdir. Moddiy badan esa uning munuvchisi, u esa
miniladigan jarayondir. Ba’zan nafs muqaddas ruhga va buyuk nomga, badanni esa
odamga o‘xshatadilar. Muqaddas ruhdan odamga puflangan edi. Sayid Nasimiy
yozadi: Odamga puflangan ruh- mugaddas ruhdan va buyuk nomdan iboratdir [3,
243a-243b].

Yugoridagi fikrlardan ko’rinadiki Yusuf Qorabog‘iyning falsafiy qarashlariga
ko‘ra, insonning asl mohiyati — bu uning ruhi va aqliy salohiyatidadir. Tana esa
faqat vaqtinchalik vositadir. «KRuh chavandoz, tana esa ot» degan ramziy ifoda orqali
u ruhning ustuvorligini, tananing esa xizmatkorligini ko‘rsatadi. Shuning uchun

insonning chinakam kamoloti — tanani emas, aynan ruhni tarbiyalash orqali amalga
oshadi.

Axloqiy kamolot Yusuf Qorabog‘iy nazarida quyidagi bosqichlarda ro‘y
beradi: Yusuf Qorabog‘iy «Har narsani, hatto Allohni ham o‘zingdan axtar!» fikrini
tahlil etar ekan shunday deydi: «Istagan har bir narsani o‘zingdan talab et, chunki
sen o‘zing har narsasan» [4, 34b] .

Qorabog‘iyning ushbu fikri Xoja Abdul Vafoning yuqoridagi fikri bilan
deyarli bir xildir. Abdul Vafo shunday deydi: «Doimo talab etgan narsa mening
ichimdadir, hatto men o‘zimman» [5.48b]. Muttafakirning ushbu fikrlari orqali
quydagilarni anglashimiz mumkin: O¢zini anglash — Inson avvalo 0‘z mohiyatini
tanishi, ruhiy imkoniyatlarini kashf etishi kerak. Hissiy idrokni oshirish — Inson
sezgi organlari orqali fagat tashqi dunyoni emas, balki ichki olamini ham idrok etishi
kerak. Mushtarak hiss, xayol, tafakkur kabi botiniy kuchlarni rivojlantirish orqali
inson ichki dunyosiga chuqurroq nazar soladi. Tazkiya va tahliya — Nafsi yomon
illatlardan poklab, yaxshi fazilatlar bilan ziynatlanish. Qorabog‘iy axloqiy sifatlarni
«ruhiy bog‘«ga o‘xshatadi: har bir bog‘da bir fazilat ochiladi, yomon xatti-harakatlar
esa o‘sha bog‘ni iflos qiluvchi begona o‘tlardir. Haqq bilan bog‘lanish — Axloqiy
yuksalishning eng yuqori cho‘qqisi Allohni tanish, unga bog‘lanish, uning roziligini
ko‘zlashdan iborat. Bu holatni u «fano» holati deb ataydi — ya’ni o‘zini yo‘q qilish
orgali haqiqiy borliq bilan uyg‘unlashish.

Xulosa o’rnida aytadigan bo’lsak Yusuf Qorabog‘iy qarashlarida axloqiy
kamolot — bu faqatgina xulg-atvor masalasi emas, balki ruhiy poklanish, tafakkur
chuqurligi, ilohiy haqiqatga intilish va o0‘z «men»idan voz kechish yo‘lidir. Yusuf
Qorabog‘iy «Har narsani, hatto Allohni ham o°zingdan axtar!» fikrini tahlil etar ekan
shunday deydi: «Istagan har bir narsani o‘zingdan talab et, chunki sen o‘zing har
narsasan»[6, 48b]. U ushbu fikrlari orqali tasavvuf falsafasining mohiyatini g‘oyat
nafislik bilan ochib bergan.

